
Perdana Menteri tegur Pulau Pinang masih kotor 
P U L A U PINANG 5 Sept. - Kerajaan Pulau 
Pinang pimpinan Ketua Menteri, Tan Sri-
Dr. Koh Tsu Koon terus di tegur mengenai 
tahap kekotoran dan pencemaran sungai 
yang masih tidak menunjukkan sebarang 
perubahan sejak dulu. 

Kali ini giliran Datuk Seri Abdullah 
Ahmad Badawi melahirkan rasa tidak 
puas hati dengan masalah itu dan mengi-
ngatkan kerajaan negeri supaya mengam-

bil langkah segera mengatasi perkara ter-
sebut yang disifatkan sebagai 'satu masa-
lah besar'. 

Pada masa sama, Perdana Menteri tu-
rut menegur kadar jenayah di negeri ini 
dan meminta Ketua Menteri berusaha 
mengurangkan masalah itu supaya Pulau 
Pinang menjadi lebih selamat untuk di-
kunjungi. 

Tegasnya, kedua-dua masalah ini j ika 

tidak ditangani segera akan menyebabkan 
rakyat Pulau Pinang tidak dapat menik-
mati suasana hidup aman, makmur dan 
selamat walaupun ekonomi berkeadaan 
baik dengan penyediaan infrastruktur 
lengkap. 

"Saya hendak ingatkan Tsu Koon, jaga-
lah hal-hal yang berkaitah pencemaran 
dan kekotoran, jagalah kebersihan, sungai 
di Pulau Pinang pun masih belum clear, 

bersihkanlah, ini projek besar yang perlu 
diberi perhatian. 

"Kita kena jaga kebersihan, jangan 
buang sampah ikut suka. Kita mahu aman, 
makmur dan selamat, ini matlamat Pulau 
Pinang. Rakyat dan kerajaan sama-sama 
muafakat untuk mencapai matlamat ini," 
katanya ketika berucap merasmikan Le-
buh Raya Jelutong dan Perhimpunan Ber-
sama Rakyat di sini hari ini. 


